
25 अप्रैल, 2012 को उत्तर के लिए
रक्षा के लिए बजट आवंटन
2223.
श्री परिमल नथवानी :
क्या रक्षा मंत्री यह बताने की कृपा करेंगे कि :

(क)
वर्ष 2011-12 के रक्षा बजट में पूंजी शीर्ष के अधीन कितना बजट आवंटन किया गया है; 

(ख)
 इसमें से कितनी धनराशि का उपयोग किए जाने का अनुमान लगाया गया है;
(ग)
पूंजी व्यय में कमी रहने के क्या कारण हैं;
(घ)
 वर्ष 2011-12 के दौरान किन-किन सामरिक उपस्करों की खरीद नहीं की जा सकी; और
(ङ)
सामरिक उपस्कर प्राप्त नहीं होने के हमारी रक्षा तैयारी पर क्या निहितार्थ हैं ?
उत्तर
रक्षा मंत्री (श्री ए. के. अन्टनी)
(क) :
बजट अनुमान 2011-12 के अंतर्गत रक्षा सेनाओं के पूंजीगत परिव्यय के लिए आबंटन 69,198.81 करोड़ रु. था । वित्त मंत्रालय ने संशोधित अनुमान 2011-12 चरण में इसे संशोधित करके 66,143.81 करोड़ रु. कर दिया था ।

(ख) :
वित्तीय वर्ष 2011-12 के लेखाओं को अभी अंतिम रूप नहीं दिया गया है । तथापि, 66,143.81 करोड़ रु. के कुल आबंटन का पूरी तरह से उपयोग किए जाने की आशा है ।

(ग) :
संशोधित आबंटन के प्रति पूंजीगत व्यय  में कमी का कोई पूर्वानुमान नहीं है ।
(घ) से (ङ) :  पूंजीगत अधिग्रहण हेतु आबंटित निधियों का उपयोग सशस्त्र सेनाओं की नियोजित रक्षा आवश्यकता तथा अनुमानों के अनुरूप किया गया है । 
सशस्त्र सेनाओं की संक्रियात्मक तैयारी को वांछित स्तर और किसी संभावित घटना से मुकाबले के लिए तैयार स्थिति मे रखा गया है ।

जब कभी किसी हथियार/गोलाबारूद की कमी की रिपोर्ट प्राप्त होती है, इसे स्वेदशी उत्पादन और आयात के माध्यम से समुचित रूप से पूरा किया जाता है । मंत्रालय ने यह सुनिश्चित करने के लिए कि रक्षा सेनाएं हमेशा आवश्यक हथियार प्रणालियों से सुसज्जित रहें, किसी भी कमी को पूरा करने का निरन्तर प्रयास किया है ।

*****

